
Despois de sete anos de vixencia da Lei, a petición do movemento coope- 

rativo, o lexislador vasco estimou necesario plantexarse se esta satisfacía ín- 

tegramente o mandato constitucional de fomento do cooperativismo, con- 

cluindo que, sen dúbida, o balance era positivo, mais parecía necesario 

acometer unha serie de modificacións cunha doble finalidade. Por unha parte, 

facilita-la constitución de novas cooperativas para dar satisfacción ás necesi- 

dades dos emprendedores e dos novos proxectos empresariais e, por outra e á 

vez, consolidar as existentes mediante a introducción de melloras técnicas e 

de axuste puntuais. 

Seguindo o establecido pola Lei estatal de cooperativas de 1999, redefíne- 

se o ámbito material de aplicación da Lei vasca: as cooperativas que desen- 

volvan principalmente a súa actividade cooperativizada no territorio da Co- 

munidade Autónoma de Euskadi. Respecto da constitución de novas 

cooperativas de primeiro grao, esta se facilita mediante a reducción do núme- 

ro mínimo de socios que pasa de cinco a tres e, consecuentemente, reducindo 

tamén o capital social mínimo a 3000 Euros. En materia de órganos sociais, 

se establece a posibilidade de que os Estatutos de cooperativas agrarias e de 

consumo poidan prever unha terceira convocatoria pola que a Asemblea xeral 

poderá celebrarse calquera que sexa o número de votos presentes ou repre- 

sentados. En relación co Consello Rector, de existir reserva de postos, e salvo 

pacto estatutario en contra, cada colectivo de socios ten dereito a elixir direc- 

tamente na Asemblea o número de conselleiros que lle corresponda sen inter- 

vir na elección dos restantes membros do Consello. 

En relación co réxime xurídico dos socios, a Lei amplía os límites de so- 

cios de duración determinada (1/5 dos socios de duración indefinida da clase

de que se trate) para as cooperativas de traballo asociado ou nas que, sendo 
doutra clase, teñan socios de traballo, sempre que o número de horas/ano rea- 
lizadas por estes non supere o 50% do total de horas/ano realizadas polos so- 
cios traballadores ou de traballo de carácter indefinido. Por outra banda, no 
ámbito das cooperativas de traballo asociado, o número máximo de 
horas/ano realizadas por traballadores con contrato por conta allea reducese 
de 1/3 ao 25% do total de horas/ano realizadas polo socios traballadores, e, 
asemade, modifícase o criterio de determinación desa porcentaxe e se intro- 
ducen determinadas excepcións dirixidas a facer máis flexible o sistema. 
Asemade, producese unha mellora na protección dos dereitos dos traballado- 
res asalariados que non teñan opción de ser socios, así como na situación dos 
socios traballadores que presten os seus servicios nunha contrata de servicios 
ou concesión administrativa que a cooperativa perda en beneficio doutro em- 
presario, pois estes socios terán os mesmos dereitos e deberes que lles tivera 
correspondido, consonte coa normativa vixente, se tiveran traballado na coo- 

perativa na condición de traballadores por conta allea. 

No que atinxe ao réxime económico e financeiro das cooperativas vascas 
tamén se producen diversas novidades. Nas cooperativas con menos de 10 
socios as aportacións ao capital social de cada socio poderán exceder o límite 
xeral do 1/3 do capital social. Crease un novo instrumento de financiamento 
fundamentalmente externo, baixo o nome de “achegas financeiras subordina- 
das”, que integran o capital social, e que podendo ser subscritas por socios ou 
por terceiros, dan dereito a percibir un xuro (cuio importe será deducido do 
resultado da cooperativa ó obxecto de determina-lo excedente neto), aínda 
que nunca dereitos de voto. Como consecuencia desta novidade modificase o 
réxime das participacións especiais do art. 64 da Lei. 

A regulación das cooperativas de segundo e ulterior grao sufre unha alte- 
ración substancial, que se centra na flexibilización do réxime de ingresos e 
baixas dos socios, no establecemento de novos criterios para a realización de 
achegas obrigatorias ao capital social e nunha maior flexibilización da regu- 
lación da estructura orgánica, que se traduce, por unha parte, na posibilidade 
de establecer límites mínimos e máximos estatutarios á representatividade 
dos membros e, por outra, na apertura do Consello Rector a tódolos socios 
ou, cando menos, a unha representación dos mesmos. 

No ámbito da intercooperación as modificacións consisten na considera- 

ción como actividade cooperativizada cos propios socios dos acordos suscri- 

tos entre cooperativas en orde ao cumprimento dos seus respectivos obxectos 

sociais, e na creación dos “grupos cooperativos” como unha nova figura xurí- 

dica asentada no principio de intercooperación, coa finalidade de impulsar 
novas formas de integración empresarial das sociedades cooperativas. Así, o 
artigo 135 bis.1 define o grupo cooperativo como: “o conxunto formado por 
varias sociedades cooperativas, calquera que sexa a súa clase, e a entidade 
cabeza de grupo, que exercita facultades ou emite instruccións de obrigado

cumprimento para as cooperativas agrupadas, de forma que se produce unha 

unidade de decisión no ámbito de ditas facultades”. 

Por último, a Lei 1/2000 recolle, na Disposición Adicional Única, unha 

norma que cremos que é de vital importancia para a promoción efectiva das 

sociedades cooperativas, por canto posibilita unha maior transparencia e se- 

guridade xurídica de cara Ós terceiros, ao establecer que o Goberno vasco 

promoverá a coordinación do Rexistro de Cooperativas de Euskadi co Rexis- 

tro de Cooperativas estatal e co Rexistro Mercantil que, como é sabido, hoxe 

é o “Rexistro da empresa” agás das cooperativas.


